17. SI PINCANG DIMANDIAN

Musim halodo jeung ngicih, geus tangtu unggal taun ku urang kasorang. Demi turunan hujan jeung halodo saenya-enyana aya oge waktuna.

Sakapeung mah, upama usum halodo, munggah mingguan teh turun hujan, tampolanu nepi ka mulanan. Balong-balong loba nu saraat, walungan-walungan ararat; jelema-jelema pada sarusah, taya cai keur nyebor pepelakanana.

Tapi upama dina waktuna ngicih mah, hujan sore isuk taya eureunna, nepi ka walungan-walungan caah gede, malah sok malik ngaruksak kana pakaya nu aya di sisina.

Baris nulak ulah hujan teuing, ceuk urang kampung, aya tarekahna, nya eta kudu disarung. Sabalikna ti eta aya deui tarekahna nu sejen, lamun hayang turun hujan kudu ngamandian ucing.

Dina hiji mangsa di kampung Rusdi, sababaraha bulan teu turun-turun hujan, pepelakan rea nu paraeh, sumur-sumur saraat. Beurang peuting, urang dinya ngan panas hareudang  bae salawasna. Jelema-jelema geus gagarodos bae ku panas sarta teu petot-petot ngarep-ngarep hujan.

Hiji poe kolot-kolot karumpul di bale desa, bapa Rusdi aya oge di dinya. Nu dicaritakeun taya lian, ngan hayang buru-buru turun hujan, tina teu katuhan ku halodo. Kolot-kolot kabeh pada barijil hojah, ngabijilan tarekah paneda, supaya tereh turun hujan. Babakuna tarekah nu geus biasa kalampahkeun, nya sok ngamandian ucing tea.

“Seug atuh urang buru-buru bae lampahkeun” omong Pa Rusdi, “isukan, isuk-isuk, urang iring-iringan ngamandian ucing si Rusdi”

Isuk na kolot budak geus pakumpul-kumpul di imah Pa Rusdi sarta ucingna geus disadiakeun.

“Rek dikamanakeun si Pinjang teh, bapa?” ceuk si Rusdi.

Ku bapana dicaritakeun sakumaha nu geus dirempugkeun ku kolot-kolot tadi tea.

“Kuring bae atuh nu dimandianana, bapa!” ceuk Rusdi. “meureun leuwih tereh hujanna, da anu dimandianana juraganana si Pincang.”

“Heug” tembal bapana, engke ari si Pincang dimandian, sia oge milu mandi”

Saanggeus sadia bakal iring-iringan tea, jung si Pincang digotong dina kurung, dibawa ka walungan diiringkeun ku ogel jeung buncis.

Barang geus nepi ka sisi cai, ucing ku Pa Rusdi dikaluarkeun tina kurung, tuluy dimandian. Kakara kabaseuhan sautik oge, si Pincang geus totorojolan rek lumpat, culang-cileung ngaheraagan bari rek ngoet.

Sanggeus si Pincang dimandian, brul diiring-iringkeun, balik deui ka lembur.

Barang datang, tuluy haranjat, ngado’a neda-neda, hayang tereh turun hujan.

Sanggeusna hajat, jelema-jelema aramitan ka Pa Rusdi, marulang.

“Seug atuh rek marulang mah!” ceuk Pa Rusdi, “ulah petot-petot bae ngarep-ngarepna, meureun heuleut sawatara poe oge hujan.”

Rusdi jeung si Pincang tuluy maroyan bari ngaregelan tulang hayam.

Sanggeus dua tilu poe, teu hujan keneh bae, malah teu mendung-mendung acan. Ku sabab eta, jelema-jelema daratang deui ngumaha ka bapa Rusdi. Si Pincang dimandian geus sababaraha kali, tapi euweuh tulungna. Heuleut sabulan ti waktu harita kakara ngeprul sarta kadua poena breg hujan gede. Pepelakan nu araluem ayeuna calenghar deui, cara katukang-tukang.

18. SURAT TI RUSDI KA RAMLAN

“Kang Ramlan :

Kumaha, kang, damang?

Wanci kumaha akang sumping ka Bandung?

Basa kuring ditinggalkeun tea, kabina-bina nya nalangsa, tina banget sono keneh, ari ku akang geus ditinggalkun. 

Unggal poe taya deui nu dipicangcam ku Misnem, ngan kang Ramlan bae.

Kuring jeung Misnem, ti barang papisah nepi ka ayeuna, cageur, teu aya kitu kieu.

Heuleut saminggu ti waktos akang mulih, kuring ku bapa geus disakolakeun di desa. Euleuh! Kutan resep ari di sakola. Batur diajar jeung batur ulin rea naker. Basa mimiti asup sakola, rea murid-murid nu ngaheureuyan ka kuring, tapi ayeuna mah henteu, malah rereana jadi sobat.

Juragan guru nyaaheun pisan ka kuring, ari di sakola anjeunna sok ngadongengkeun ka kuring jeung ka batur-batur kuring. Dongengna araneh jeung rame.

Minggu tukang ka sakola sumping menak-menak ti daerah, juragan Kontrolir, juragan Wadana, juragan Camat jeung Lurah-Lurah. Menak-menak raresepeun naker ka kuring.

Kuring rek getol diajar, supaya tereh sakola jeung akang di dieu.

Sanggeus ieu serat katampa ku akang, kuring neda walonao, nun.

Hormat kuring, pun

Rusdi.

19. NGAKUT

Sanggeus sawah Pa Rusdi anggeus dipibuwatanana jelema nu darerep henteu ngabrul teuing. Panutupanana dibuwat di sawah Rusdi. Pare beubeunanganana geus ngagunduk sakuriling-kuriling saneng sawah.

Pa Rusdi jeung anak bojona nyaung-nyaung keneh bae di sawah. Ti beurang garawena moe-moekeun pare, ari ti peuting nyarieunan tali, keur mangkek. Demi Rusdi jeung Misnem taya deui gawena, ngan ngaleumeung jeung nanggerkeun kolecer. Sanggeus parena tuhur, beurang peuting Pa Rusdi jeung batur-baturna nungtutan mangkek. Tumpukan pare geugeusap mani ngajalajar satowel-satowel kolot jangkungna. 

“Barudak, sia rek marilu ka pasar?”ceuk Ema Rusdi,”

“Ka pasar rek naon, ema?” tembal Rusdi.

“Kapan rek ngakut, isukan” jawab indungna, “urang acan sadia keur suguhan”

Sanggeus ambu Rusdi jeung anak-anakna arindit ka pasar, Pa Rusdi tuluy ka lembur, ngahirus ngakut ka tatangga-tatanggana jeung baturna. Teu lila Pa Rusdi geus datang deui ka sawah. Wanci hedug Ma Rusdi jeung barudak geus daratang ti pasar. Indungna nyuhun boboko gede. Misnem ngais boboko leutik, ari Rusdi nanggung buntelan, kabeh diareusi beunang balanja tea.

*
*

Isukna jelema beunang ngahirasan teh geus ngarumpul di sawah, pada marawa ranjatan. Ibu beunuang ngagejagkeun jeung capit gede didiukkeun dina jarapana. Ogel jeung buncis nu baris ngarak ngiringkeun aleutan pare geus sadia kara beeug bae.

Sanggeus tarapti, teu aya kakuranganana, pare nu tina tumpukan tea geus disalaj kana rancatan. Rengkengna geus hijung-hijuk, hijung-hijuk bae.

Di hareupeun saung janggungna pare-pare geus ngajalajar. Pangheulana rengkong, dilema ku tanggungan pare, jampana ibu jeung capit, ari pangtukangna tatabeuhan.

Barang geus sadia, jung aleutan tanggungan pare teh arindit, ngabrul diiringkeun ku ogel purungtung jeung buncis ngadur-duran.

Teu kacarnerkeun di jalanana, aleutan iringan pare geus nepi ka lembur, geus digundukeun hareupeun leuit.

Ibu jeung capit diturunkeun tina jampana, tuluy didiukkeun dina amparan nu beunang nelebahan, nu sejena : seuseungitan, rurujakan sarta sapereluna geus disuguhkeun ka ibu jeung sabaladna.

Nu tas naraoggung, sanggeus ngareureuhan cape ltak daladaharan bari nyalametkeun.

Sasalsena daladaharan, ngaranggeuskeun pagaweanana; aya nu ngalung, aya nu ngesep di jero leuit. 

Ku sabab rea anu narulung, sajan pare sakieu seueurna oge, teu sabaraha lilana geus beres.

Di imah kari Rusdi heheotan di buruan leuit, sukan-sukan, pedah rea pare keur parab manehna.

20. KI DUKUN

Dua poe ti tas ngakut, brek Rusdi gering, katarajang muriang panas. Beuki lila, beuki ripuh geringna teh; kolot-kolotna kacida sarusaheunana, tina sieuneun katutuluyan. Pa Rusdi tuluy nitah panyawahna ka Pagaden, neang dukun nu geus kamashurkeun lepus sarta jampena matih. Kira wanci erang-erang, dukun geus dating, kawantu dipapagkeun ku kuda. Barang dating oge, buru-buru bae ku Pa Rusdi dituduhkeun ka enggon anakna. Rusdi kasampak keur ngedeng, awakna panas kawas dirarah, sarta gawena ngan sasar bae.

“Tah ieu, Embah pun ahak teh, udurna parantos opat dinten,” ceuk Pa Rusdi.

“Sadayana pituwah ku kuring dilampahkeun, tapi kasakit teh rupi-rupina anggur beuki majeng”

Ki Dukun tuluy nyabak kana sirah jeung beuteung Rusdi.

Ceuk Ki Dukun : “Mas Lurah, ayeuna mah sugan urang ngahaturanan bae ka nu ngageugeuh di dieu, bilih tuang putra aya masalahna, urang neda pangampura.”

Ceuk Pa Rusdi : “Embah, manggah abdi mah geus teu terang kitu-kieu, sadaya-daya kumaha kersa Embah bae”

Ti dinya tuluy indung Rusdi sasajean sarat-sarat, sakurbon kudu aya, saperti : lawon bodas, hayam bodas, beas bodas, menyan putih, parukuyan jeung kendi beunang ngeusian. 

Parukuyana geus ngebul. Ki Dukun sila mendeko, nyanghareupan parukuyan bari ngado’a. Teu lila, tuluy peureum bari tungkul.

Kira meunang sapanyeupahan, di imah Rusdi jempe, euweuh nu ngomong sakecap-kecap acan. Geus kitu Ki Dukun cengkat bari ngomong : “Mas Lurah! ayeuna mah mokahu isukan oge putra teh bakal damang deui. Geura ceboran bae putra ku cai nu sakendi tea, ngalap berkahna karuhun-karuhun.

Kira-kira poeknel lilu Ki Dukun amit mulang. Pa Rusdi tuluy nyelaan kocu, keur nganteurkeun. Ki Dukun clak tumpak kuda, tuluy mulang, diiringkeun ku nu nanggung sumhoci, dieusi beas, howeh, hayam jeung bibit lauk emas sagede pingping.

Kacaunekeun Rusdi, ti sanggeus dimandian tea tiuatan mending mah anggur tambah.

Kolot-kolotna sadadina geus rada leler oge harita, tina sabab cek Ki Dukun, Rusdi tereh cageur. Tapi Rusdi geringna beuki payah, datang ka sok kapaehan. Sanggeus dua poe, tina geus beak tarekah, los Pa Rusdi ka Lurah jeneng, neda tulung. Lurah jeneng geuwat nyokot pel kina sadus sarta ngilu jeung Pa Rusdi ka imahna. Rusdi sok diber pel sapuluh, sina diuntal disurung ku cai.

Isukna manehna rada mending.

Ki Lurah jeneng jol datang deui, unkenn pel ka Rusdi; kitu bae unggal poe. Heuleut lima poe Rusdi geus rek cageur, sarta geus daekeun dahar deui. 

Beu ! atuh kaisukana ambu Rusdi geus teu aya papadana bae sarta nganuhunkeun ka Lurah jeneng Pa Rusdi pun cak tu deui, kacida dagdag-degdegna teh, dalangka sakapeung mah lat dahar lat digawe, balas nungguan Rusdi bae.

Dua tilu minggu ti harita, Rusdi cageur pisan sarta bisa ulin deui jeung barut-baturna, cara sasari

